
秋雨聯句

作者：韓愈　唐

本作品收錄於《昌黎先生集》

按：詩雲“儒宮煙火濕”，此公為學官在京師時也。又雲“因思征蜀士”，蓋憲宗元和

初命高崇文討劉辟時故也。

萬木聲號呼，百川氣交會。[1]庭翻樹離合，[2]牖變景明藹。[3]瀉殊未終，[4]飛浮亦

雲泰。[5]牽懷到空山，屬聽邇驚瀨。[6]檐垂白練直，[7]渠漲清湘大。[8]甘津澤祥禾，

伏潤肥荒艾。[9]主人吟有歡，客子歌無奈。[10]侵陽日沈玄，剝節風搜兌。[11]坱圠遊

峽喧，[12]颼飗臥江汰。[13]微飄來枕前，高灑自天外。[14]蛩穴何追迮，[15]蟬枝掃

鳴噦。[16]楥菊茂新芳，[17]逕蘭銷晚馤。[18]地鏡時昏曉，池星競漂沛。[19]讙呶尋

一聲，[20]灌註咽群籟。[21]儒宮煙火濕，市舍煎熬忲。[22]臥冷空避門，衣寒屢循帶。

[23]水怒已倒流，陰繁恐凝害。[24]憂魚思舟楫，[25]感禹勤畎澮。[26]懷襄信可畏，[

27]疏決須有賴。[28]筮命或馮蓍，卜晴將問蔡。[29]庭商忽驚舞，[30]墉禜亦親酹。[3

1]氛醨稍疏映，[32]雺亂還擁薈。[33]陰旌時摎流，[34]帝鼓鎮訇磕。[35]棗圃落青璣，

瓜畦爛文貝。貧薪不燭竈，富粟空填廥。[36]秦俗動言利，魯儒欲何丐。深路倒羸驂，

弱途擁行<車犬>。[37]毛羽皆遭凍，離蓰不能翙。[38]翻浪洗虛空，傾濤敗藏蓋。[39]

吾人猶在陳，[40]僮仆誠自鄶。[41]因思征蜀士，未免濕戎旆。[42]安得發商飈，廓然

吹宿靄。白日懸大野，幽泥化輕壒。[43]戰場暫一乾，賊肉行可膾。[44]搜心思有效，

抽策期稱最。豈惟慮收獲，亦已救顛沛。[45]禽情初嘯儔，礎色微收霈。庶幾諧我願，

遂止無已太。[46]

註釋

↑ 郊。左太沖《蜀都賦》：“兼六合而交會”。

↑ 離或作雜。

↑ 愈。

↑ 《說文》：“小水入大水曰。”《詩》：“鳧鹥在。”，職戎切，又在冬切。

↑ 郊。顏延年《駕幸京口》詩：“千翼泛飛浮。”

↑ 愈。

↑ 練或作龍。

↑ 郊。

↑ 愈。禾，或作木，非是。伏或作服。

↑ 郊。

↑ 愈。

↑ 埉圠有三義，賈誼《鵬賦》：“坱圠無垠。”應劭曰：“其氣坱圠，非有限齊也。”

郭璞註《方言》曰：“坱圠，雲不測也。”左太沖《吳都賦》：“地勢坱圠。”劉逵曰：

“高下不平貌也。”

↑ 郊。隋盧思道《納涼賦》：“動颼飗於翠帳。”颼飗，音搜流。汰，音太。

↑ 愈。

↑ 或作窄，義訓迫。迮，急也，字見《鴇羽》詩箋。蛩，音拱，蟋蟀也。

↑ 郊。《詩》：“ 鸞聲噦噦。”掃鳴噦，謂無聲也。噦音翙。

↑ 楥或作園。

↑ 愈。《玉篇》：“馤，香也。”馤音藹。

↑ 郊。

↑ 《詩》：“載號載呶。”《毛傳》曰：“讙，呶也。”讙字讀從喧。呶，尼交切。

↑ 愈。

↑ 郊。忲，奢也。《選》：“心侈體忲。”音太。

↑ 愈。循，或作修，非是。《李陵傳》“數數自循其刀環”，又“自循其發。” 顏註：

謂摩順也。梁範靜妻詩，“循帶易緩愁難卻，心之憂矣叵銷礫”。

↑ 郊。

↑ 憂魚，乃《左傳》所謂“微禹吾其魚乎”是也。魚，或作虞，非是。

↑ 愈。《書》：“禹濬畎澮距川。”孔安國云：“一畝之間廣尺深尺曰畎，百里之間廣

二尋深二仞曰澮。”

↑ 《書》：“蕩蕩懷山襄陵。”註云：“懷，包。襄，上也”。可畏或作不思，非是。

↑ 郊。《孟子》：“禹疏九河，決汝漢。”疏或作踈，蓋俗體也。

↑ 愈。晴或作情。蓍為筮，龜為卜。蔡，大龜也，出蔡地，因以為名。

↑ 庭商，商羊也。《家語》曰：“齊有一足鳥，名商羊，童謠曰，天將大雨，商羊鼓舞

”。

↑ 郊。禜祭水旱也。《三禮義宗》：“禜，止雨之祭，每禜於城門，故蠟祭七曰水墉”。

禜，音榮，又音詠。酹，盧對切。

↑ 氛或作氣。

↑ 《爾雅》：“天氣下地不應曰雺。”註：言蒙昧也。《詩》：“薈兮蔚兮。”註：雲

興貌。雺音謀，又音茂，又音蒙，又莫貢、武賦二切。薈，烏外切。

↑ 揚雄《反騷》“望昆侖以摎流”。顏師古曰：“摎流，猶周流也。”摎，居由切。

↑ 《選》：“訇磕<口聊>嘈。”訇，呼庚反，與轟同。

↑ 愈。《史記》：“天子遣使者虛郡國倉廥。”廥，古外切。

↑ 《博雅》曰：“輪也。”《楚辭》：“齊玉<車犬>而並馳”。<車犬>音大。

↑ 離，或本從竹，非。《古樂府》：“竹竿何裊裊，魚尾何離蓰。”蓰，所宜切。翙，

呼外切。

↑ 郊。

↑ 《論語�衛靈公》：“孔子在陳絕糧。”

↑ 《左》襄二十九年：“自鄶以下無譏焉。”鄶，音澮。

↑ 時蜀寇劉辟猶未授首。

↑ 班固《西都賦》：“軼埃壒之混濁。”壒音藹。

↑ 愈。賊謂劉辟。

↑ 郊。

↑ 愈。《詩�蟋蟀》：“無已太康。”《毛傳》曰：“已，甚也，古太從大。”

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

